
〈廣為路岐。異日盗權亂政無不由此而始。况輔弼大臣。既以罪黜。雖領帥節。未復職名。考之典故。猶是謫籍。豈有不因詔除輙求自便。此風寖長。則〉

〈陛下賞慶刑威之柄遂為虛名。國家綱紀必至墮紊。不可不慎也。伏望聖慈明敕三省報罷確奏。以正國體。洪文安公小隠集辭免知建康府劄子〉

〈六月七日　臣今月六日凖尚書省劄子。五月二十八日三省伺奉聖㫖。洪某可差知建康府。候交割職事了日赴行在奏事者。臣間命震驚。罔知〉

〈所措。伏念臣退然一介無所取材。去年秋蒙恩入覲。恭奉玉音。以當塗水災之故。面賜臨遣。臣庀職朞年。荒政粗舉。惟是駑鈍。懼不足以當上流之〉

〈寄。故冬嘗丐外祠。天聴高逺。螻蟻之㣲不能上逹。春初祗拜登章累數十言。華衮之裦。溢于翰墨。臣感戴異恩。常願康捐圖報萬一。間者治圩。躬親〉

〈督辦。以至遮浪竹木罔不周備。今幸入夏以來屢經大雨。並無損壞去處。方俟夏末。即申前請。敢圖天慈簡記。擢帥陪都。竊惟建業重地。内司管錀。〉

〈外護營屯。非有文武威風者。不在兹選。而臣緜力簿材。豈能勝此劇任。欲望聖慈收還成命。改除臣一在外宫觀差遣。庶安愚。分以穆僉言。臣止候〉

〈奉。使監察御史陳舉善覈實圩岸了畢。交割職事與以次官。即使起發前路聽候指揮外。所有恩命。不敢祗受。臣冐犯天威。無任惶懼激切俟命之〉

〈至。取進止。辭免知平江府劄子今月十五日。惟尚書省劄子。　三省同奉聖㫖。差臣知平江府者。臣間命震惶。罔知所措。伏念臣受材譾簿。臨事〉

〈迂踈。禁路三年。偶逃於清議。叢祠數月。實愧於素餐。方從丘壑之安。敢意雲霄之澤。惟吳門之輔鎮。邇嶽狩之行朝。地望最雄。僉言所屬。必得老成〉

〈之彦。庸資師帥之功。豈伊妄人。可稱高選。伏望聖慈俯昭愚悃改畀能臣。俾少休於故棲。庶不累於親擢。臣無任震懼激切俟命之至謹録奏聞。伏〉

〈候勑㫖。李壁鴈湖集知遂寧府奏劄　朝議大夫知遂寧軍府事李某劄子。照會某所領遂寧府在東州。控挖水陸。號為要衝。惟是武備單弱。全無〉

〈城郭之限。近者强㓂竊發。鼔行而前。如入無人之境。直。造官府。焚毁漕廨刼掠倉庫。州縣儲積為之一空。甲仗一庫盡為賊有。取不盡者焚之而去〉

〈至於居民悉皆蕩盡。十無二三。四隅一望。皆為丘墟瓦礫之場。某居閑𡻕乆。誤蒙公朝起廢。畀以牧守之任。薄命所招。臨當之官。遭此變故。今所當〉

〈先者。勞來還定之政。縁焚室頗衆皆營生小民。一家之産無三四金。非官司借與之錢。無由自能起盖。而本府庫帑既被刼掠無復贏餘。目前所入〉


〈随收随支止應一時。不容𡩖展。如此等委實無力可辨。某雖遂急措置。量與郡貸終是氣力㣲薄。何縁可使復舊。日夜念此。不遥安䖏欲望特與敷。〉

